
«Компаньон Бизнеске катталуу үчүн 1 000 сом»  
акциясынын шарттары 

Уюштуруучу “Компаньон Банкы” ЖАК (кийинкиде — Банк) 

Уюштуруу мезгили 2026-жылдын 12-августунан 12-сентябрына 
чейин же Акциянын байге фондунун аягына 
чыгышына чейин 

Сый акынын көлөмү 1 000 (бир миң) сом 

Акциянын байге фонду 1 000 000 (бир миллион) сом; 1 000 сый акы 
төлөп берүүдөн ашык эмес 

 
1. ЖАЛПЫ ЖОБОЛОР 
 
1.1. Бул шарттар Банк тарабынан “Компаньон Бизнеске катталуу үчүн 1 000 сом” 
маркетингдик акцияны (кийинкиде – Акция) өткөрүүнүн тартиптерин аныктайт.  
1.2. Акция Банктын кардары болгон чектелүү адамдардын саны үчүн стимул берүүчү иш-
чара болуп саналат. Акция лотерея, ойнотуу же конкурс болуп саналбайт. Жеңүүчүнү 
аныктоодо кокустук принциби колдонулбайт.  
1.3. Сый акыны алуу мүмкүнчүлүгү көрсөтүлгөн шарттарды так жана Акция мезгилинде 
аткарган жана Акциянын байге фондунда колдонулбаган калдык бар болгон учурда ар бир 
катышуучуда бар.  
1.4. Акциянын толук шарттарын Банктын расмий сайтында жарыялоо маалымат берүү 
максатын көздөйт жана Акцияга катышууга, Банк тарабынан жеке сунуш албаган инсан 
үчүн катышууга укук берүүчү документ болуп саналбайт.  
 
 

2. АКЦИЯНЫН КАТЫШУУЧУЛАРЫ  
 
2.1. Акцияга Банктын талаптарына жооп берген жана “Компаньон Бизнес” мобилдик 
тиркемесинде катталууга жана ал аркылуу тейлөөгө укуктуу болгон жеке ишкерлер же 
болбосо юридикалык жактар катыша алышат. 
2.2. Акцияга катышуунун милдетүү талабы болуп Банк тарабынан расмий байланышуу 
каналдары аркылуу жеке сунуш алуу болуп саналат. Расмий байланышуу каналдарынын 
катарына “Компаньон” тиркемесиндеги push билдирүүлөр, +996 770 33 88 00 номери 
аркылуу SMS же WhatsApp каналдары аркылуу билдирүүлөр жана 88 00 расмий номери 
аркылуу чалуу болуп саналат.  
2.3. Банк жеке сунуш алуучулардын тизмесин Акцияны өткөрүүгө чейин же/жана өткөрүү 
учурунда ички клиенттик сегментацияга жараша түзөт. Жеке сунушту жөнөтүү учуру 
Банктын ички маалымат системалары боюнча аныкталат.  
2.4. Катышуучу Акция учурунда биринчи жолу “Компаньон Бизнес” мобилдик 
тиркемесинде каттоодон өтүп, бизнес профилди активдештирүү үчүн каралган 
кадамдарды аягына чейин чыгарышы керек.  
2.5. Акциянын максаттарына ылайык ийгиликтүү каттоо болуп Банк тарабынан каралган 
бардык милдеттүү этаптарды, идентификация/верификацияны аягына чейин чыгарып, 
“Компаньон Бизнес”ти колдонуу үчүн толук жеткиликтүүлүк алуу саналат.   
2.6. Бир катышуучуга акция учуру боюнча бир сый акы төлөп берүү гана каралган. 
Катышуучунун эсептеринин, жабдууларынын, өкүлдөрүнүн жана кайрадан каттоодон өтүү 
үчүн жасаган аракеттеринин саны буга таасир этпейт. Юридикалык жактар үчүн сый 
акыны алуу укугу ыйгырым укуктуу өкүлдөрүнүн санына жараша эмес, юридикалык 
жактын өзүнө карата аныкталат.  
2.7. Акцияга Банктык кызматкерлери, агенттери, алардын жубайлары, жакын туугандары: 
ата-энелери, балдары, асырап алуучулары, асырап алгандар, бир тууган жана аталаш 
(энелеш) ага-инилер жана эже-сиңдилер, чоң аталар жана таяталар, чоң эне жана 
таянелер катышпайт.  
 

3. СЫЙ АКЫ ЖАНА АНЫ ТӨЛӨП БЕРҮҮ ТАРТИБИ 
 



3.1. Сый акынын көлөмү 1 000 (бир миң) сомду түзөт.  
3.2. Акциянын жалпы байге фонду 1 000 000 (бир миллион) сомду түзөт жана 1 000 (бир 
миң) ашык эмес сый акы төлөп берүү үчүн каралган.  
3.3. Сый акыны алуу укугу катышуучулардын Акциянын талаптарын ийгиликтүү 
аткаргандыгы боюнча түзүлгөн тизмеге жараша ишке ашырылат. Тизме жана андагы 
кезек Банктын маалымат системаларында каттоодон өткөн убакытка жана күнүнө жараша 
түзүлөт.  
3.4. Акциянын жалпы байге фонду Акциянын расмий аяктоо мезгилине чейин аягына 
чыкса, анда Акция убагынан эрте токтотулат. Байге фонду аягына чыкканга чейин бардык 
шарттарды аткарган жана белгиленген чекке чейин Банктын маалымат системалары 
аркылуу каттоодон өткөн катышуучулар сый акы алуу укугуна ээ.  
3.5. Сый акы Акциянын шарттарын ийгиликтүү аткарган катышуучуга кийнки иш күнүнөн 
кеч эмес төлөнүп берилет. Сумма “Компаньон Бизнес” аркылуу тейлөө алуу үчүн Банкта 
ачылган эсепке чегерилет.  
3.6. Эгер сый акынын чегерүү эсептин статусана, эсеп боюнча чектөөлөргө, Банк 
тарабынан милдетүү деп белгиленген процедуралардан толук өтпөө ж.б. операцияны 
мыйзамдүү өткөрүүгө тоскоол кылган себептер менен байланыштуу болсо, Банк себептер 
жоюлмайынча төлөмдү токтотуп туруу укугуна ээ.  
 

4. СЫЙ АКЫНЫ ТӨЛӨП БЕРҮҮДӨН БАШ ТАРТУУНУН СЕБЕПТЕРИ 
 
4.1. Төмөнкү себептердин бири болгон учурда Банк сый акыны төлөп берүүдөн баш 
тартууга укуктуу: 
 

• инсан Акцияга катышуу үчүн Банктан жеке сунуш алган эмес; 

• “Компаньон Бизнес” тиркемесине катталуу Акция башталганга чейин же 
аяктагандан кийин жүргүзүлгөн; 

• катышуучу “Компаньон Бизнес” тиркемесине мурда эле катталган; 

• каттоо аягына чейин чыккан эмес же болбосо Банктын милдитеттүү талаптарына 
жооп бербейт; 

• катышуучуга Акция мезгилинде каралган сый акы төлөнүп берилген; 

• катышуучу Акциянын талаптарын ийгиликтүү аткарганча чейин жалпы байге фонду 
аягына чыгып калган; 

• кыянаттык менен колдонуу, чындыкка жатпаган маалымат берүү, техникалык 
манипуляцияны колдонуу ж.б. сый акынын алуу үчүн мыйзамдык эмес жолдорду 
колдонуу; 

• Кыргыз Республикасынын мыйзамдары, КР Улуттук банкынын нормативдик 
актылары же болбосо Банктын милдеттүү ички процедуралары менен каралган 
төлөм жүргүзүүгө тыюу же чек салуу.  

 
4.2. Талаш-тартыш кырдаал учурларында артыкчылыктуу болуп Банктын маалымат 
системаларында бар болгон маалымат саналат. Ал маалыматтын катарына жеке сунушту 
алуу, каттоодон өтүү убактысы жана күнү, катышуучунун идентификациясы жана сый 
акыны чегерүү тууралуу маалыматтар кирет.  
 
 

5. ӨЗГӨРТҮҮЛӨРДҮ КИРГИЗҮҮ ЖАНА АКЦИЯНЫ УБАГЫНАН ЭРТЕ ТОКТОТУУ  
 
5.1. Банк уюштуруучулук, техникалык, финансылык жана укуктук себептер менен 
Акциянын шарттарына өзгөртүүлөрдү киргизүүгө, аны өткөрүү мезгилин узартууга жана 
мезгилинен эрте токтотууга укуктуу.  
5.2. Өзгөртүүлөр тууралуу маалымат Банктык расмий интернет сайтында жарыяланат.  
5.3. Өзгөртүүлөр алар ишке киргенге чейин Акциянын иштеп жаткан шарттарынын 
бардыгын ийгиликтүү аткарган жана Акциянын фондунун белгиленген чегине кирген 
катышуучулардын сый акыны алуу укугуна жолтоо болбойт. 
 



6. КАТЫШУУЧУЛАРГА МААЛЫМАТ БЕРҮҮ 
 
6.1. Акцияга катышуу тууралуу жеке сунуш кардарларга Банктык расмий каналдары 
аркылуу жөнөтүлөт. 
6.2. Акциянын толук шарттары Банктын www.kompanion.kg расмий сайтында жарыяланат. 
Кыска форматта жөнөтүлгөн маалыматтарда (push, SMS ж.б. билдирүүлөр) Акциянын 
толук шарттарынан маалымат алуу үчүн тийиштүү шилтеме бар болушу мүмкүн.  
6.3. Акцияга катышуу жана сый акыны төлөп берүү тууралуу маалыматты тактоо үчүн 
катышуучу Банктын Кардарларды колдоо кызматына 0 312 33 88 00 номери же кыска 88 
00 номери аркылуу кайрылса болот.  
 

7. ЖЕКЕ МААЛЫМАТ ЖАНА КУПУЯЛУУЛУК  
 
7.1. Акциянын алкагында Катышуучулардын жеке маалыматтары менен иш алып баруу 
Банк тарабынан Кыргыз Республикасынын мыйзамдарында, кардарлар менен түзүлгөн 
келишимдерде, тиешелүү макулдуктарда жана Банктын ички документтеринде каралган 
көлөмдө жана негиздерде жүзөгө ашырылат. 
7.2. Банк Катышуучулар тууралуу жана алардын сый акы алуу алуусу тууралуу 
маалыматты жарнамалык жана коомдук максаттарда керектүү укуктук негизсиз жана, 
айрым учурларда, тиешелүү инсандын макулдугусуз жарыялабайт.  
7.3. Маркетингдик билдирүүлөрдү жөнөтүү кардар тандап алган Банктын 
коммуникациялык каналдары аркылуу аткарылат. Мындай коммуникациялар мыйзам 
алкагында жана банктык купуялуулук, жеке маалыматты коргоо талаптарына жараша 
аткарылат.  
 
 

8. ЖЫЙЫНТЫКТООЧУ ЖОБОЛОР 
 
8.1. Акцияга катышуу Катышуучу тарабынан бул шарттарды окуп чыккандыгын жана 
Акцияга катышуу үчүн керектүү аракеттерди аткаруусун билдирет.  
8.2. Бул шарттар менен жөнгө салынбаган учурлар келип чыкканда, Банк жана Катышуучу 
Кыргыз Республикасынын мыйзамдарына жана КР Улуттук банкынын тийиштүү 
нормативдик актыларына таянат.  
8.3. Акция тууралуу таратылган кыска маалыматтын жана Акциянын шарттарынын 
ортосунда дал келбестиктер келип чыккан учурда, Кыргыз Республикасынын 
мыйзамдарына ылайык башка шарттар каралбаган учурда, артыкчылыктуу болуп 
Акциянын шарттары саналат.  
 


